
საგადასახადო დავალიანება ითვლება აღიარებულად, თუ პირი როგორც წერილობითი, 
ასევე ელექტრონული განცხადებით უარს აცხადებს საგადასახადო დავის განმხილველი 
ორგანოს გადაწყვეტილების გასაჩივრებაზე. ძველი რედაქციით მხოლოდ წერილობითი 
განცხადებით უარის შემთხვევა იყო დადგენილი

დივიდენდად ასევე განიხილება რეზიდენტი იურიდიული პირის მიერ საქართველოში 
საჯარო შეთავაზების გზით გამოშვებული და საქართველოს ეროვნული ბანკის 
მიერ აღიარებულ ორგანიზებულ ბაზარზე სავაჭროდ დაშვებული წილობრივი ფასიანი 
ქაღალდის გადაცემა

გაუქმდა თავისუფლად მიმოქცევადი ფასიანი ქაღალდის განმარტება

საგადასახადო წლად განისაზღვრა კალენდარული წელი.

ტერმინთა განმარტება
 

გვერდი 1

მოგების გადასახადით 

დაბეგვრის ობიექტი 

გვერდი 2

აქციზი, განაკვეთები და 

გათავისუფლება

გვერდი 4

sagadasaxado siaxleebi

კანონი ძალაშია 2017 წლის 29 დეკემბრიდან.

specialuri savaWro zona

ამავე კანონით ცვლილება შევიდა 26-ე მუხლში, რომელიც განსაზღვრავს სპეციალური 
სავაჭრო ზონის რეგულაციებს. ცვლილების თანახმად, სპეციალური სავაჭრო ზონის 
სტატუსი იურიდიულ პირს შეიძლება მიენიჭოს მხოლოდ საკუთარი ინიციატივით და ამ 
სტატუსის მინიჭება აღარ მოხდება საქართველოს მთავრობის ინიციატივით.
ის ვალდებულებები, რომელიც საგადასახადო კოდექსით დაწესებული იყო სპეციალური 
სავაჭრო ზონის სტატუსის მქონე პირისთვის, ძალაში იქნება მხოლოდ სტატუსის 
მიღების მომდევნო წლის 1 იანვრიდან და არა სტატუსის მიღებისთანავე. 

საქართველოს პრეზიდენტის 2017 წლის 23 დეკემბრის N1935-რს 
კანონის მიხედვით ცვლილება შევიდა საქართველოს საგადასახადო 
კოდექსში. ცვლილება შეეხო ქვემოთ მოცემულ საკითხებს:

terminTa ganmarteba

ცვლილების თანახმად:

სპეციალური სავაჭრო ზონა

ბაზრობის ორგანიზება

ფიზიკური პირისთვის რეზიდენტობის მინიჭება

თავისუფლად მიმოქცევადი ფასიანი ქაღალდი

საშემოსავლო გადასახადისგან 

გათავისუფლება

მოგების გადასახადით დაბეგვრის ობიექტი

განაწილებული მოგება

მოგების გადასახადისგან გათავისუფლება

ერთობლივი შემოსავალი

დივიდენდის დაბეგვრა წყაროსთან

დღგ-ისგან გათავისუფლება

ევროკავშირის წევრი სახელმწიფოს დღგ-ის 

გადამხდელისათვის დღგ-ის თანხის დაბრუნება

აქციზის განაკვეთები ალკოჰოლიანი 

სასმელებისთვის

აქციზის დეკლარაციის წარდგენა

აქციზური მარკებით ნიშანდება

აქციზისგან და იმპორტისაგან 

გათავისუფლების მარეგულირებელი  წესები

ქონების გადასახადის განაკვეთი

ქონების გადასახადისგან გათავისუფლება

საკონტროლო-სალარო აპარატის 

გამოყენების წესების  დარღვევა

გარდამავალი დებულებები

ფიქსირებული გადასახადის გადამხდელი

მოგების გადასახადის ჩათვლა

არარეზიდენტი საწარმოს მუდმივი 

დაწესებულების მიერ მოგების განაწილება

დივიდენდის განაწილება

ცალკეული საქონლის მიმწოდებელი 

ფიზიკური პირის დაბეგვრა

Sinaarsi



bazrobis organizeba 

კანონით კოდექსს დაემატა 262 მუხლი, 
რომელიც განსაზღვრავს ბაზრობის 
ორგანიზების წესებს, მისი მომწყობი პირის 
ვალდებულებებს, ბაზრობის ორგანიზებასთან 
დაკავშირებულ განმარტებებს და 
ბაზრობის ტერიტორიაზე ვაჭრობის 
განმახორციელებელი პირის ვალდებულებებს. 
აღნიშნული ცვლილება ძალაშია 2018 წლის 1 
იანვრიდან.

ამავე მუხლით განისაზღვრა, რომ 
ბაზრობის ტერიტორიაზე ვაჭრობის 
განმახორციელებელი ფიზიკური პირის მიერ 
ამ ტერიტორიაზე საქონლის რეალიზაციით 
მიღებული შემოსავალი იბეგრება 3%-
ით, გამოქვითვების გარეშე. ხოლო 
გადასახადის დეკლარირება და გადახდა უნდა 
განხორციელდეს არაუგვიანეს საანგარიშო 
თვის მომდევნო თვის 15 რიცხვისა. 
ცვლილება ძალაში შედის 2020 წლის 1 
იანვრიდან.

ამასთან, საგადასახადო 
სამართალდარღვევათა პასუხისმგებლობის 
ნაწილში დაემატა ჯარიმების მუხლი 
სპეციალურად ბაზრობის ორგანიზატორის 
სტატუსის მქონე პირის მიერ საქართველოს 
საგადასახადო კანონმდებლობით დადგენილი 
მოთხოვნების შეუსრულებლობისთვის. 
ცვლილება ძალაშია 2018 წლის 1 იანვრიდან.
ბაზრობის ორგანიზატორთან დაკავშირებით 
ცვლილება შევიდა 309-ე მუხლშიც, რომლის 
მიხედვითაც პირი, რომელიც ბაზრობის 
ორგანიზებას (გარდა სასოფლო-სამეურნეო 
პროდუქციით ვაჭრობის ორგანიზებისა) 2018 
წლის 1 იანვრამდე ეწეოდა, ვალდებულია:

  არაუგვიანეს 2018 წლის 1 ივლისისა 
მიმართოს საგადასახადო ორგანოს 
ბაზრობის ორგანიზატორის სტატუსის 
მინიჭების მოთხოვნით

  არაუგვიანეს 2018 წლის 1 ივლისისა 
უზრუნველყოს საგადასახადო ორგანოსთვის  
ბაზრობის ტერიტორიაზე განლაგებულ 
სავაჭრო ობიექტზე ან/და სავაჭრო ადგილზე 
მოვაჭრე ფიზიკური პირების შესახებ 
ინფორმაციის წარდგენა

  არაუგვიანეს 2019 წლის 1 იანვრისა
უზრუნველყოს ბაზრობის ტერიტორიაზე 
განლაგებული არასტაციონარული სავაჭრო 
ადგილების 1/3 საკონტროლო-სალარო 
აპარატებით

  არაუგვიანეს 2019 წლის 1 ივლისისა
უზრუნველყოს ბაზრობის ტერიტორიაზე 
განლაგებული არასტაციონარული სავაჭრო 
ადგილების 2/3 საკონტროლო-სალარო 
აპარატებით

  არაუგვიანეს 2020 წლის 1 იანვრისა სრულად
უზრუნველყოს ბაზრობის ტერიტორიაზე 
განლაგებული არასტაციონარული სავაჭრო 
ადგილები საკონტროლო-სალარო 
აპარატებით.

ცვლილება ძალაშია 2018 წლის 1 იანვრიდან.

ამავე კანონით ასევე განისაზღვრა, რომ 
იმ პირებისთვის, რომლებიც 2018 წლის 
1 იანვრამდე ვაჭრობის ორგანიზებას 
ახორციელებდნენ სპეციალური სავაჭრო 
ზონის სტატუსით, აღნიშნული სტატუსი 
გაუქმებულად ითვლება. ეს ცვლილება ძალაშია 
2018 წლის 1 იანვრიდან.

fizikuri pirisTvis 

rezidentobis miniWeba

ცვლილება შევიდა სსკ-ის 34-ე მუხლში, 
დაემატა 62 ნაწილი, რომლის მიხედვითაც 
საქართველოს რეზიდენტობა შეიძლება 
მიენიჭოს უცხო ქვეყნის მოქალაქე ფიზიკურ 
პირს საქართველოს ფინანსთა მინისტრის 
მიერ განსაზღვრულ შემთხვევაში და 
დადგენილი წესით.
კანონი ძალაშია 2018 წლის 1 იანვრიდან.

Tavisuflad mimoqcevadi 

fasiani qaRaldi

მე-8 მუხლის ცვლილებამ, რომლითაც გაუქმდა 
თავისუფლად მიმოქცევადი ფასიანი 
ქაღალდის განმარტება, გამოიწვია 
ცვლილებები 82-ე, 99-ე, 130-ე და 131-ე 
მუხლებში. მოხდა ამ მუხლების შესაბამისი 
ნაწილების გაუქმება საშემოსავლო და 
მოგების გადასახადით გადახდისგან 
გათავისუფლების და დივიდენდების და 
პროცენტების წყაროსთან დაბეგვრის 
ნაწილში.

კანონი ძალაშია 2018 წლის 1 იანვრიდან.

saSemosavlo 

gadasaxadisgan 

gaTavisufleba

ცვლილება შევიდა სსკ-ის 82-ე მუხლში, 
რომლის მიხედვითაც გაიზარდა 
გადასახადისგან გათავისუფლების 
ვადა 2023 წლის 1 იანვრამდე სასოფლო-
სამეურნეო წარმოებაში დასაქმებული 
პირის მიერ საქართველოში წარმოებული 
სოფლის მეურნეობის პროდუქციის 
პირველადი მიწოდებით მიღებული დასაბეგრი 
შემოსავლის და აქ დასაქმებული ფიზიკური 
პირის მიერ ამ საქმიანობის ფარგლებში 
გაცემული ხელფასისთვის,  თუ შესაბამისად 
კალენდარული წლის განმავლობაში ასეთი 
მიწოდებით მიღებული ერთობლივი 
შემოსავალი და დამქირავებლის მიერ 
აღნიშნული საქმიანობიდან მიღებული 
ერთობლივი შემოსავალი 200 000 ლარს არ 
აღემატება.
საშემოსავლო გადასახადისგან დამატებით 
გათავისუფლდა:

  რეზიდენტი იურიდიული პირის მიერ 
საქართველოში საჯარო შეთავაზების გზით 
გამოშვებული და საქართველოს ეროვნული 
ბანკის მიერ აღიარებულ ორგანიზებულ 
ბაზარზე სავაჭროდ დაშვებული სასესხო 
ფასიანი ქაღალდის მიწოდებით მიღებული 

შემოსავალი

  რეზიდენტი იურიდიული პირის მიერ 2023 
წლის 1 იანვრამდე საქართველოში საჯარო 
შეთავაზების გზით გამოშვებული და 
საქართველოს ეროვნული ბანკის მიერ 
აღიარებულ ორგანიზებულ ბაზარზე სავაჭროდ 
დაშვებული სასესხო ფასიანი ქაღალდიდან 
პროცენტის სახით მიღებული შემოსავალი

  რეზიდენტი იურიდიული პირის მიერ 
საქართველოში საჯარო შეთავაზების გზით 
გამოშვებული და საქართველოს ეროვნული 
ბანკის მიერ აღიარებულ ორგანიზებულ 
ბაზარზე სავაჭროდ დაშვებული წილობრივი 
ფასიანი ქაღალდის მიწოდებით მიღებული 
შემოსავალი.

ამავე მუხლში შენიშვნის სახით ჩაიწერა, 
ზემოთ მოცემული საგადასახადო შეღავათი 
გამოიყენება იმ შემთხვევაშიც, თუ 
სასესხო/წილობრივი ფასიანი ქაღალდი 
საქართველოს ეროვნული ბანკის მიერ 
აღიარებამდეა სავაჭროდ დაშვებული 
ორგანიზებულ ბაზარზე. ამასთანავე, 
აღნიშნული შეღავათი მოქმედებს 
საქართველოს ეროვნული ბანკის მიერ 
ორგანიზებული ბაზრის აღიარების 
თარიღიდან.

კანონი ძალაშია 2018 წლის 1იანვრიდან.

mogebis gadasaxadiT 

dabegvris obieqti

იმ პირების ჩამონათვალს, რომლებისთვისაც 
მოგების გადასახადით დაბეგვრის 
ობიექტი განისაზღვრება როგორც სხვაობა 
კალენდარული წლის განმავლობაში მიღებულ 
ერთობლივ შემოსავალსა და სსკ-ით 
გათვალისწინებული გამოქვითვების 
თანხებს შორის (მუხლი 97) დაემატა 
შემდეგი:

  „საქართველოს, აზერბაიჯანის 
რესპუბლიკასა და თურქეთის რესპუბლიკას 
შორის აზერბაიჯანის რესპუბლიკის, 
საქართველოსა და თურქეთის რესპუბლიკის 
ტერიტორიების გავლით ბაქო-თბილისი-
ჯეიჰანის ძირითადი საექსპორტო 
მილსადენით ნავთობის ტრანსპორტირების 
შესახებ“ განსაზღვრული ძირითადი 
საექსპორტო მილსადენის პროექტის 
მონაწილისათვის, ამ პროექტის ფარგლებში 
მიღებული მოგების ნაწილში;
  
  „საქართველოსა და აზერბაიჯანის 
რესპუბლიკას შორის სამხრეთკავკასიური 
მილსადენის სისტემის საშუალებით 
საქართველოსა და აზერბაიჯანის 
რესპუბლიკის ტერიტორიებზე და ამ 
ტერიტორიის ფარგლებს გარეთ ბუნებრივი 
გაზის ტრანზიტის, ტრანსპორტირებისა და 
რეალიზაციის შესახებ“  ხელშეკრულებებით 
განსაზღვრული პროექტის მონაწილისათვის, 
ამ პროექტების ფარგლებში მიღებული 
მოგების ნაწილში.

კანონი ძალაშია 2017 წლის 29 დეკემბრიდან.

sagadasaxado siaxleebi



ganawilebuli mogeba

მე-8 მუხლის ცვლილებამ, დივიდენდის 
განმარტების ნაწილში გამოიწვია 
შესაბამისი ცვლილება 981 მუხლში 
(განაწილებული მოგება), რომლის 
მიხედვითაც განაწილებულ მოგებად 
არ ითვლება საწარმოს პარტნიორზე 
განხორციელებული გადახდა ამავე საწარმოს 
აქციის/წილის საკუთრებაში გადაცემით, 
გარდა რეზიდენტი იურიდიული პირის მიერ 
საქართველოში საჯარო შეთავაზების გზით 
გამოშვებული და საქართველოს ეროვნული 
ბანკის მიერ აღიარებულ ორგანიზებულ 
ბაზარზე სავაჭროდ დაშვებული წილობრივი 
ფასიანი ქაღალდის გადაცემისა.
კანონი ძალაშია 2018 წლის 1 იანვრიდან.

mogebis gadasaxadisgan 

gaTavisufleba

ცვლილება შევიდა სსკ-ის 99-ე მუხლში 
(მოგების გადასახადის გადახდისგან 
გათავისუფლება), რომლის მიხედვითაც 
გაიზარდა გადასახადისგან გათავისუფლების 
ვადა 2023 წლის 1 იანვრამდე სასოფლო-
სამეურნეო კოოპერატივის მიერ 
საქართველოში წარმოებული სოფლის 
მეურნეობის პროდუქციის სამრეწველო 
გადამუშავებამდე (სასაქონლო კოდის 
შეცვლამდე) პირველადი მიწოდებით 
მიღებული მოგების განაწილებისთვის 
და ამავე საქმიანობის ფარგლებში 
გაწეული ხარჯების/განხორციელებული 
განაცემებისთვის. 

მოგების გადასახადისგან დამატებით 
გათავისუფლდა: 

  არარეზიდენტის მიერ რეზიდენტი 
იურიდიული პირის მიერ  საქართველოში 
საჯარო შეთავაზების გზით გამოშვებული 
და საქართველოს ეროვნული ბანკის მიერ 
აღიარებულ ორგანიზებულ ბაზარზე სავაჭროდ 
დაშვებული სასესხო ფასიანი ქაღალდის 
მიწოდებით მიღებული შემოსავალი, 
რომელიც არ მიეკუთვნება საქართველოში ამ 
არარეზიდენტის მუდმივ დაწესებულებას 

  არარეზიდენტის მიერ რეზიდენტი იურიდიული 
პირის მიერ 2023 წლის 1 იანვრამდე 
საქართველოში საჯარო შეთავაზების გზით 
გამოშვებული და საქართველოს ეროვნული 
ბანკის მიერ აღიარებულ ორგანიზებულ 
ბაზარზე სავაჭროდ დაშვებული სასესხო 
ფასიანი ქაღალდიდან პროცენტის 
სახით მიღებული შემოსავალი, რომელიც 
არ მიეკუთვნება საქართველოში ამ 
არარეზიდენტის მუდმივ დაწესებულებას 

  არარეზიდენტის მიერ რეზიდენტი 
იურიდიული პირის მიერ საქართველოში 
საჯარო შეთავაზების გზით გამოშვებული 
და საქართველოს ეროვნული ბანკის მიერ 
აღიარებულ ორგანიზებულ ბაზარზე სავაჭროდ 
დაშვებული წილობრივი ფასიანი ქაღალდის 
მიწოდებით მიღებული შემოსავალი, 
რომელიც არ მიეკუთვნება საქართველოში ამ 

არარეზიდენტის მუდმივ დაწესებულებას.
ამავე მუხლში შენიშვნის სახით ჩაიწერა, 
რომ ზემოთ მოცემული საგადასახადო 
შეღავათი გამოიყენება იმ შემთხვევაშიც, 
თუ სასესხო/წილობრივი ფასიანი ქაღალდი 
საქართველოს ეროვნული ბანკის მიერ 
აღიარებამდეა სავაჭროდ დაშვებული 
ორგანიზებულ ბაზარზე. ამასთანავე, 
აღნიშნული შეღავათი მოქმედებს 
საქართველოს ეროვნული ბანკის მიერ 
ორგანიზებული ბაზრის აღიარების 
თარიღიდან. 
 
კანონი ძალაშია 2018 წლის 1 იანვრიდან.

erToblivi Semosavali

ცვლილება შევიდა სსკ-ის 100-ე მუხლის 
მე-4 ნაწილის „ზ“ ქვეპუნქტში, კერძოდ, 
განისაზღვრა, რომ 2023 წლის 1 იანვრამდე 
სასოფლო-სამეურნეო კოოპერატივსა და 
მის წევრთა (მეპაიეთა) შორის სასოფლო-
სამეურნეო საქმიანობის შედეგად 
მიღებული, საქართველოში წარმოებული 
სოფლის მეურნეობის პროდუქციის მიწოდება 
ან/და ამ საქმიანობასთან დაკავშირებული 
მომსახურების გაწევა ერთობლივ 
შემოსავალში ასახვას არ ექვემდებარება. 
ცვლილებამდე არსებული რედაქციით პერიოდი 
განსაზღვრული იყო 2018 წლის 1 იანვრამდე.  

კანონი ძალაშია 2018 წლის 1 იანვრიდან.

dividendis dabegvra 

wyarosTan

ცვლილება შევიდა 130-ე მუხლში (დივიდენდის 
დაბეგვრა გადახდის წყაროსთან), რომლის 
მიხედვითაც 2018 წლის 1 იანვრამდე 
არ იბეგრებოდა გადახდის წყაროსთან 
და დივიდენდების მიმღები პირის მიერ 
ერთობლივ შემოსავალში არ ჩაირთვებოდა 
სასოფლო-სამეურნეო კოოპერატივის 
წევრის მიერ ამ კოოპერატივისაგან 
მიღებული დივიდენდები. ცვლილებით 
გაიზარდა ზემოთ აღნიშნული ვადა 2023 
წლის 1 იანვრამდე. 

კანონი ძალაშია 2018 წლის 1 იანვრიდან. 

dRg-sgan gaTavisufleba

ცვლილება შევიდა 168-ე მუხლში: 

  ჩათვლის უფლების გარეშე დღგ-ისგან 
გათავისუფლების ნაწილში შესული 
ცვლილების მიხედვით საქართველოს 
შრომის, ჯანმრთელობისა და სოციალური 
დაცვის მინისტრისა და საქართველოს 
ფინანსთა მინისტრის ერთობლივი 
ბრძანებით დადგენილი ნუსხის მიხედვით 
სამკურნალო/სამედიცინო მიზნებისათვის 
განკუთვნილი საქონლის მიწოდება ან/
და იმპორტი გათავისუფლებულია დღგ-
ისგან ჩათვლის უფლების გარეშე და ამ 
შემთხვევაში მოხსნილია ცვლილებამდელი 
რედაქციით გათვალისწინებული შეზღუდვა, 

რომელიც გულისხმობდა, რომ ასეთად 
შემოტანილი საქონელი გათავისუფლდებოდა 
იმ შემთხვევაში, თუ მისი შესყიდვა 
ხორციელდებოდა სახელმწიფო პროგრამების 
ფარგლებში, „სახელმწიფო შესყიდვების 
შესახებ“ საქართველოს კანონის 
შესაბამისად.

  დღგ-ისგან ჩათვლის უფლების 
გარეშე გათავისუფლდა სეს ესნ 
2844 კოდით გათვალისწინებული 
რადიოფარმპრეპარატების და აგრეთვე 
9619 00 000 00 კოდში მითითებული 
საქონლის (სანიტარულ-ჰიგიენური საფენები 
და ტამპონები, ბავშვის სახვევები და 
ამოსაფენები და ანალოგიური ნაწარმი, 
ნებისმიერი მასალისაგან) მიწოდება ან/და 
იმპორტი. 

  საგარეო-ეკონომიკური საქმიანობის 
ეროვნული სასაქონლო ნომენკლატურის 4901 
და 4903 00 000 00 კოდებში მითითებული 
საქონლის (წიგნის) მიწოდება ან/
და იმპორტი, აგრეთვე ამ საქონლის 
რეალიზაციისა და ბეჭდვის მომსახურებების 
გაწევა დღგ-ისგან გათავისუფლდა ჩათვლის 
უფლებით, მაშინ როცა ცვლილებამდელი 
რედაქციით აღნიშნულ კოდებში მითითებული 
წიგნების მიწოდება ან/და იმპორტი, 
აგრეთვე რეალიზაციისა და ბეჭდვის 
მომსახურებების გაწევა დღგ-ისგან 
გათავისუფლებული იყო ჩათვლის უფლების 
გარეშე.

კანონი ძალაშია 2018 წლის 1 იანვრიდან.

sagadasaxado siaxleebi



evrokavSiris wevri 

saxelmwifos dRg-s 

gadamxdelisaTvis dRg-s 

Tanxis dabruneba 

ამავე  კანონით სსკ-ს მე-6 კარს დაემატა 
1811 მუხლი, რომელიც განსაზღვრავს 
ევროკავშირის წევრი სახელმწიფოს დღგ-
ის გადამხდელისათვის დღგ-ის თანხის 
დაბრუნების წესს.

სსკ-ის მიხედვით ევროკავშირის წევრი 
სახელმწიფოს დღგ-ის გადამხდელს უფლება 
აქვს, დაიბრუნოს საქართველოში საქონლის 
(გარდა უძრავი ქონებისა) შეძენისას ან/და 
მომსახურების შეძენისას ან საქართველოში 
საქონლის იმპორტირებისას გადახდილი 
დღგ-ის თანხა, თუ აღნიშნული პირი 
აკმაყოფილებს ყველა შემდეგ პირობას:

  პირი საქართველოში ეკონომიკურ 
საქმიანობას მუდმივი დაწესებულების 
მეშვეობით არ ახორციელებს ან მისი 
საქმიანობის ადგილი ან მუდმივი 
საცხოვრებელი ადგილი საქართველოში არ 
არის

  პირის მიერ საქართველოში შეძენილი 
საქონელი/მომსახურება ან იმპორტირებული 
საქონელი დღგ-ით დასაბეგრ ოპერაციებში 
გამოიყენება

  მსგავსი ოპერაციის განხორციელების 
შემთხვევაში საქართველოში დღგ-ის 
გადამხდელად რეგისტრირებული პირი, ამ 
კოდექსის შესაბამისად, უფლებამოსილი 
იქნებოდა, ჩაეთვალა გადახდილი დღგ

ამასთან, დღგ-ის თანხის დაბრუნების 
მიზნით ევროკავშირის წევრი სახელმწიფოს 
დღგ-ის გადამხდელი ვალდებულია დანიშნოს 
უფლებამოსილი წარმომადგენელი, რომელსაც 
ამ მუხლით გათვალისწინებული დღგ-ის 
თანხის დაბრუნების ფარგლებში ეკისრება 
გადასახადის გადამხდელისათვის ამ 
კოდექსით განსაზღვრული ვალდებულებები.
კანონი ძალაშია 2018 წლის 1 იანვრიდან.

aqcizis ganakveTEebi 

alkoholiani 

sasmelebisTvis

ალკოჰოლიანი სასმელის აქციზური 
განაკვეთები ჩამოყალიბდა 
განცალკევებულად ახალ 1881 მუხლში.  
შენიშვნის ნაწილში ჩამოყალიბდა ცხრილში 
მოცემული აქციზით დასაბეგრი საქონლის 
სახეობების განმარტებები და გადასახდელი 
აქციზის თანხის გაანგარიშების სამი სახის 
ფორმულა: 

  აქციზის თანხა = აქციზის განაკვეთი 
x საქონლის მოცულობის რაოდენობრივი 
მაჩვენებელი x მოცემულ საქონელში 
ალკოჰოლის შემცველობის პროცენტული 
მაჩვენებელი

  აქციზის თანხა = აქციზის განაკვეთი 
x საქონლის მოცულობის რაოდენობრივი 
მაჩვენებელი

  აქციზის თანხა = აქციზის განაკვეთი 
x მოცემულ საქონელში ალკოჰოლის 
შემცველობის პროცენტული მაჩვენებელი.
კანონი ძალაშია 2018 წლის 1 იანვრიდან.

aqcizis deklaraciis 

wardgena

ცვლილება შევიდა 191-ე მუხლში (აქციზის 
დეკლარაციის წარდგენა), პირველ ნაწილში, 
რომელიც განსაზღვრავს აქციზის 
დეკლარაციის წარმდგენ პირებს. ცვლილების 
შედეგად ამ პირებს აღარ მიეკუთვნება 
მობილური საკომუნიკაციო მომსახურების 
გამწევი პირი.

კანონი ძალაშია 2018 წლის 2 იანვრიდან.

aqcizuri markebiT 

niSandeba

ცვლილება შევიდა აგრეთვე 192-ე მუხლის 
მე-2 ნაწილში, რომელიც განსაზღვრავს 
აქციზური მარკებით სავალდებულო 
ნიშანდებას დაქვემდებარებული საქონლების 
სახეებს. ცვლილებამდე არსებული რედაქციით 
ასეთ ნიშანდებას ექვემდებარებოდა 1.15 
გრადუსზე მეტი შემცველობის ალკოჰოლიანი 
სასმელი. ცვლილებით განისაზღვრა, რომ 
სავალდებულო ნიშანდებას დაექვემდებარა 
ყველა ალკოჰოლიანი სასმელი მიუხედავად 
ალკოჰოლის შემცველობისა. 

აქციზური მარკებით ნიშანდებისგან 
გათავისუფლების ნაწილში ასევე 
შევიდა ცვლილება, რომლის მიხედვითაც 
იმპორტირებული 4 ლიტრამდე ალკოჰოლიანი 
სასმელი არ დაექვემდებარება სავალდებულო 
მარკირებას მხოლოდ იმ შემთხვევაში, თუ 
შემოტანილია საფოსტო გზავნილის გზით.

კანონი ძალაშია 2018 წლის 1 იანვრიდან.

aqcizisgan da importisagan 

gaTavisuflebis 

maregulirebeli wesebi

აქციზისა და იმპორტის გადასახადისგან 
გათავისუფლების მხრივ განხორციელდა 
შემდეგი ცვლილებები:

  სიგარეტების, სიგარელების, სიგარის, 
თანბაქოს ნაწარმის ან მსგავსი სახის 
პროდუქტის იმპორტის შემთხვევაში 
მოიხსნა შეზღუდვა, რომელიც ეხებოდა 
ფიზიკური პირის მიერ საჰაერო 
ტრანსპორტით შემოტანის შემთხვევას. 
ცვლილების შედეგად, მგზავრის მიერ 
ნებისმიერი ფორმით აღნიშნული საქონლის 
სსკ-ის შესაბამისი რაოდენობებით 
შემოტანა თავისუფლდება როგორც 
იმპორტის, ასევე აქციზის გადასახადის 
გადახდისგან

  აქციზის გადასახადის გადახდისგან 
ჩათვლის უფლების გარეშე და იმპორტის 
გადასახადისგან გათავისუფლებულია 
მგზავრის მიერ ჯამურად 1 ლიტრი 22% და 
22%-ზე მეტი ალკოჰოლის შემცველობის 
ალკოჰოლიანი სასმელის ან 80% და 
80%-ზე მეტი ალკოჰოლის შემცველობის 
არადენატურირებული ეთილის სპირტის 
ან 2 ლიტრი 22%-ზე ნაკლები ალკოჰოლის 
შემცველობის ალკოჰოლიანი სასმელის 
იმპორტი, ან ამ ქვეპუნქტში მითითებული 
ალკოჰოლიანი სასმელის (გარდა ლუდისა და 
ღვინისა) სახეობათა ნაკრების იმპორტი, 
თუ მასში შემავალი თითოეული სახეობის 
ალკოჰოლიანი სასმელის (გარდა ლუდისა და 
ღვინისა) წილის პროცენტულ მაჩვენებელთა 
(პროცენტული მაჩვენებელი შესაბამის 
ზღვრულ ოდენობასთან მიმართებით) ჯამი 
100-ს არ აღემატება, აგრეთვე 16 ლიტრი 
ლუდის იმპორტის გადასახადის შემთხვევაში 
ასევე 4 ლიტრი ღვინის იმპორტი, რომელიც 
მგზავრის გადაყვანისას ბარგით ან/
და ხელბარგით გადაიზიდება და რომელიც 
ეკონომიკური საქმიანობისათვის არ არის 
განკუთვნილი

  აქციზისგან ჩათვლის უფლების გარეშე 
გათავისუფლდა ფარმაცევტული პროდუქციის 
საწარმოებლად გამოყენებული ალკოჰოლიანი 
სასმელი (სითხე) და ალკოჰოლიანი სასმელი, 
გამოყენებული სასმელის დასამზადებლად, 
რომელშიც ალკოჰოლის შემცველობა 1.2%-ს 
არ აღემატება. ამ ნაწილთან დაკავშირებით 
შენიშვნაში ჩაიწერა, რომ აღნიშნული 
საქონლის  იმპორტისას ან წარმოებისას 
გადაიხდევინება აქციზი, თუმცა აქციზის 
დეკლარაციის წარდგენის შემთხვევაში 
ამ საქონლის იმპორტიორისგან/
მწარმოებლისგან შემძენი პირი 
უფლებამოსილია დაიბრუნოს ან ჩაითვალოს 
გადახდილი აქციზის თანხა. ამასთან, 
ამავე შენიშვნის მიხედვით ჩაითვლება, 
რომ საქონელი არ არის ეკონომიკური 
საქმიანობისათვის განკუთვნილი, თუ მისი 
იმპორტი ერთჯერადია და განკუთვნილია 
მგზავრის პირადი ან მისი ოჯახის წევრების 
მოხმარებისათვის ან/და ჩუქებისათვის. 
ამასთანავე, საქონლის იმპორტი 

sagadasaxado siaxleebi



qonebis gadasaxadis 

ganakveTi

ცვლილება შევიდა პირის ოჯახის მიერ 
საგადასახადო წლის განმავლობაში მიღებულ 
შემოსავლების განსაზღვრის მუხლში და 
დაემატა, რომ ფიზიკური პირის ოჯახის 
მიერ საგადასახადო წლის განმავლობაში 
მიღებულ შემოსავლებში შეიტანება 
ბაზრობის ტერიტორიაზე ვაჭრობის 
განმახორციელებელი ფიზიკური პირისათვის 
ბაზრობის ტერიტორიაზე საქონლის 
რეალიზაციით მიღებული შემოსავლის 15% 
და დასაბეგრი შემოსავალი, რომელიც არ 
მიეკუთვნება ამ პირის მიერ ასეთი სახით 
მიღებულ შემოსავალს.

კანონი ძალაშია 2020 წლის 1 იანვრიდან.

qonebis gadasaxadisgan 

gaTavisufleba

სასოფლო-სამეურნეო კოოპერატივის 
საკუთრებაში არსებული, სასოფლო-
სამეურნეო საქმიანობაში გამოყენებული 
ქონების (გარდა მიწისა) და ამავე 
საქმიანობისათვის მასზე ლიზინგით 
გაცემული მოძრავი ქონების ქონების 
გადასახადისგან გათავისუფლების ვადა 
2018 წლის 1 იანვრიდან გაგრძელდა 2023 წლის 
1 იანვრამდე.

კანონი ძალაშია 2018 წლის 1 იანვრიდან.

mogebis gadasaxadis CaTvla

გარდამავალი დებულებების მუხლს ასევე 
დაემატა 931 და 932 ნაწილები, რომელთა 
მიხედვითაც ადრე გადახდილი მოგების 
გადასახადის ჩათვლა შესაძლებელი იქნება 
როგორც დივიდენდის განაწილებისას, 
აგრეთვე პირის მიერ არარეზიდენტის 
ან მოგების გადასახადისგან 
გათავისუფლებული პირის კაპიტალში 
შენატანის განხორციელების ან აქციის/
წილის შესაძენად განხორციელებული 
გადახდის შემთხვევაშიც.

ცვლილება ძალაშია 2018 წლის 1 იანვრიდან.

sakontrolo-salaro aparatis

gamoyenebis wesebis darRveva

ცვლილება შევიდა საკონტროლო 
სალარო აპარატის გამოყენების წესის 
დარღვევის მუხლში და დაკონკრეტდა რომ 
სალარო აპარატის გამოუყენებლობაზე 
არ დაჯარიმდება ბაზრის ტერიტორიაზე 

განლაგებული არასტაციონარული სავაჭრო 
ადგილის დამქირავებელი ფიზიკური პირი.

კანონი ძალაშია 2020 წლის 1 იანვრიდან.

gardamavali debulebebi

აღნიშნული კანონით ცვლილება შევიდა 
ასევე სსკ-ის გარდამავალი დებულებების 
მუხლში და შეეხო ქვემოთ მოცემულ 
საკითხებს:

fiqsirebuli gadasaxadis 

gadamxdeli

ცვლილების შედეგად ფიზიკური პირი, 
რომელიც ახორციელებს მის საკუთრებაში 
არსებული საცხოვრებელი ადგილის 
მოკლე ვადით გაცემას, საგადასახადო 
ორგანოსთვის მიმართვის შემთხვევაში 
2023 წლის 1 იანვრამდე იბეგრება 
ფიქსირებული საშემოსავლო გადასახადით, 
თუ იგი ნებაყოფლობით არ არის 
რეგისტრირებული დღგ-ის გადამხდელად ან ამ 
საქმიანობის ნაწილში ნებისმიერი უწყვეტი 
12 კალენდარული თვის განმავლობაში მის 
მიერ განხორციელებული ოპერაციების 
საერთო თანხა არ აღემატება 100 000 ლარს. 
ცვლილებამდელი რედაქციით აღნიშნული ვადა 
განსაზღვრული იყო 2018 წლის 1 იანვრამდე.

mogebis gadasaxadis CaTvla

გარდამავალი დებულებების მუხლს ასევე 
დაემატა 931 და 932 ნაწილები, რომელთა 
მიხედვითაც ადრე გადახდილი მოგების 
გადასახადის ჩათვლა შესაძლებელი იქნება 
როგორც დივიდენდის განაწილებისას, 
აგრეთვე პირის მიერ არარეზიდენტის 
ან მოგების გადასახადისგან 
გათავისუფლებული პირის კაპიტალში 
შენატანის განხორციელების ან აქციის/
წილის შესაძენად განხორციელებული 
გადახდის შემთხვევაშიც.

ცვლილება ძალაშია 2018 წლის 1 იანვრიდან.

ararezidenti sawarmos 

mudmivi dawesebulebis 

mier mogebis ganawileba

309-ე მუხლს დაემატა 921 ნაწილი, რომლის 
მიხედვითაც არარეზიდენტი საწარმოს 
მუდმივი დაწესებულების მიერ 2017 წლის 1 
იანვრამდე მიღებული მოგების განაწილება 
არ იბეგრება მოგების გადასახადით.
კანონის მოქმედება ვრცელდება 2017 წლის 
1 იანვრიდან წარმოშობილ სამართლებრივ 
ურთიერთობებზე და ძალაშია 2017 წლის 29 
დეკემბრიდან.

dividendis ganawileba
 
ცვლილებამდე არსებული რედაქციით, 2017 
წლის 1 იანვრიდან 2019 წლის 1 იანვრამდე 

პერიოდების კუთვნილ მოგებასთან 
დაკავშირებით:

  კომერციული ბანკისგან, საკრედიტო 
კავშირისგან, სადაზღვევო 
ორგანიზაციისგან, მიკროსაფინანსო 
ორგანიზაციისგან და ლომბარდისგან 
მიღებული დივიდენდების განაწილება არ 
ითვლებოდა მოგების განაწილებად

  კომერციულ ბანკზე, საკრედიტო 
კავშირზე, სადაზღვევო ორგანიზაციაზე, 
მიკროსაფინანსო ორგანიზაციაზე და 
ლომბარდზე დივიდენდის განაწილება 
ითვლებოდა მოგების განაწილებად.
ცვლილებით განისაზღვრა, შემდეგი: 

  2008 წლის 1 იანვრიდან 2019 წლის 
1 იანვრამდე პერიოდების კუთვნილი 
მოგებიდან  კომერციული ბანკისგან, 
საკრედიტო კავშირისგან, სადაზღვევო 
ორგანიზაციისგან, მიკროსაფინანსო 
ორგანიზაციისგან და ლომბარდისგან 
მიღებული დივიდენდების განაწილება არ 
ჩაითვლება მოგების განაწილებად

  2008 წლის 1 იანვრიდან 2017 წლის 
1 იანვრამდე პერიოდების კუთვნილი 
მოგებიდან კომერციულ ბანკზე, საკრედიტო 
კავშირზე, სადაზღვევო ორგანიზაციაზე, 
მიკროსაფინანსო ორგანიზაციაზე და 
ლომბარდზე დივიდენდის განაწილება 
ჩაითვლება მოგების განაწილებად

  2017 წლის 1 იანვრიდან 2019 წლის 
1 იანვრამდე პერიოდების კუთვნილი 
მოგებიდან კომერციულ ბანკზე, საკრედიტო 
კავშირზე, სადაზღვევო ორგანიზაციაზე, 
მიკროსაფინანსო ორგანიზაციაზე და 
ლომბარდზე დივიდენდის 2019 წლის 1 
იანვრამდე განაწილება ჩაითვლება მოგების 
განაწილებად.

კანონის მოქმედება ვრცელდება 2017 წლის 
1 იანვრიდან წარმოშობილ სამართლებრივ 
ურთიერთობებზე და ძალაშია 2017 წლის 29 
დეკემბრიდან.

sagadasaxado siaxleebi

ერთჯერადია, თუ ადგილი აქვს საჰაერო 
ტრანსპორტით შემოტანის შემთხვევაში 1 
კალენდარული დღის განმავლობაში, ხოლო 
სხვა შემთხვევაში 30 კალენდარული დღის 
განმავლობაში ამ საქონლის იმპორტის 
არაუმეტეს 1 შემთხვევისა.



calkeuli saqonlis 

mimwodebeli fizikuri piris

dabegvra

სსკ-ში 2017 წლის ივნისიდან შევიდა 
ცვლილება, რომელიც ძალაშია 2018 წლის 1 
იანვრიდან და ეხება ცალკეული საქონლის 
მიმწოდებელი ფიზიკური პირების წყაროსთან 
დაბეგვრას. სსკ-ს აღნიშნულ მუხლში 
განისაზღვრა, რომ საქონლის ჩამონათვალს, 
რომლის მიწოდებით ფიზიკური პირის მიერ 
მიღებული შემოსავალი იბეგრება გადახდის 
წყაროსთან 15%-ით, განსაზღვრავდა 
ფინანსთა მინისტრი.

2017 წლის 29 დეკემბრის ბრძანებით 
ფინანსთა მინისტრმა შეიმუშავა 
ზემოაღნიშნული საქონლის ჩამონათვალი, 
რომელიც ასევე ძალაშია 2018 წლის 1 
იანვრიდან (ბრძანება #996, მუხლი 393). 
განისაზღვრა, რომ გადახდის წყაროსთან 
15%-იანი განაკვეთით იბეგრება ფიზიკური 
პირის მიერ:

ა) შავი ან/და ფერადი ლითონების ჯართის 
მიწოდების შედეგად მიღებული შემოსავალი

ბ) შავი ან/და ფერადი ლითონების 
ნარჩენების მიწოდების შედეგად მიღებული 
შემოსავალი.

cvlileba brZanebaSi

sagadasaxado siaxleebi

ეს პუბლიკაცია მომზადებულია კონკრეტულ თემაზე, მაგრამ ზოგადი დებულებების გამოყენებით, ამიტომ განკუთვნილია მხოლოდ 
ზოგადი სახელმძღვანელოს სახით გამოყენებისთვის. დაუშვებელია კონკრეტული სიტუაციების მოგვარებისათვის ამ პუბლიკაციის 
გამოყენება, ან მასში მოცემულ ინფორმაციაზე დაყრდნობა პროფესიული კონსულტაციის გარეშე. გთხოვთ, მიმართოთ შპს „ბიდიოს“ 
პუბლიკაციაში მოცემული საკითხების კონკრეტული სიტუაციებისთვის განსახილველად. შპს „ბიდიო“, მისი პარტნიორები და 
თანამშრომლები არ იღებენ პასუხისმგებლობას ამ პუბლიკაციაზე დაყრდნობით მიღებული გადაწყვეტილებების შედეგებზე.

შპს ბიდიო არის საქართველოში რეგისტრირებული შეზღუდული პასუხისმგებლობის საზოგადოება, რომელიც წარმოადგენს 
გაერთიანებულ სამეფოში რეგისტრირებული გარანტიით შეზღუდული კომპანიის – “ბიდიო ინტერნეშენალ ლიმიტედის” წევრს და შედის 
ბიდიოს დამოუკიდებელი ფირმების საერთაშორისო ქსელის შემადგენლობაში.

ბიდიო არის საერთო სავაჭრო სახელი ბიდიოს ქსელისა და მისი თითოეული წევრი ფირმისათვის.

პუბლიკაციაში მოცემულია ქვეყანაში 
ბოლო დროს განვითარებული 
მნიშნველოვანი საკანონმდებლო 
სიახლეები და ცვლილებები, რომელზეც 
ყურადღება უნდა გაამახვილოს 
ბიზნესმა. გთხოვთ, მიმართოთ ბიდიოს 
პუბლიკაციაში მოცემული საკითხების 
კონკრეტული სიტუაციებისთვის 
განსახილველად. 

mixeil enuqiZe

menukidze@bdo.ge 

avtoris sveti


